Mga Karaniwang Tanong sa Mga Tagapagbigay ng Pangangalaga (Caregivers FAQ's)

Sakit na Coronavirus (COVID-19)

Kamakailang mga Update:
6/2/20:

e Mga sintomas ng COVID ay in-update para isama ang lagnat, ubo, pangangapos ng
hininga o hirap sa paghinga, pagkapagod, sakit ng kalamnan o katawan, sakit ng
ulo, bagong pagkawala ng panlasa o pang-amoy, namamagang lalamunan,
baradong ilong o sipon, pagkahilo o pagsusuka

e Ang panahon ng pagbubukod ay nagbago mula 7 hanggang 10 araw

Hinihiling ng Kagawaran ng Pampublikong Kalusugan ng Los Angeles County (Public Health) ang iyong tulong
upang mapabagal ang pagkalat ng novel (bago) coronavirus sa Los Angeles County. Ang mga sumusunod na
rekomendasyon ay para sa mga tauhan sa mga serbisyong sumusuporta sa bahay (In Home Supportive Service =
IHSS) na tumutulong sa mga aktibidad sa pang-araw-araw na pamumuhay tulad ng:

e Paglilinis ng bahay

e Paghahanda ng pagkain / Pagpapakain

e Paglalaba ng damit

e Mga serbisyo sa pansariling pangangalaga (hal., pagbabanyo, pangangalaga sa bibig, pagligo, at pag-aayos

ng sarili)

Ano ang novel coronavirus (COVID-19)?

Ang mga coronavirus ay isang malaking pamilya ng mga virus. Marami sa mga ito ay humahawa sa mga hayop,
ngunit ang ilang mga coronavirus na mula sa mga hayop ay maaaring magbago at hawaan ang mga tao,
pagkatapos ay kumalat mula sa tao-sa-tao, at ito ang nangyari sa coronavirus na ito.

Paano kumakalat ang COVID-19?
Ang COVID-19 ay malamang na kumakalat sa parehong paraan tulad ng iba pang mga sakit sa palahingahan
(respiratory illness). Ipinalalagay na ito ay kumakalat sa ibang tao mula sa isang nahawaang tao na may mga
sintomas sa pamamagitan ng:

e Mga patak na nalikha ng pag-ubo, pagbahing at pagsasalita.

e Malapit na personal na pakikisalamuha, tulad ng pag-aalaga sa isang nahawaang tao.

e Paghawak sa isang bagay o bahagi na mayroong virus, pagkatapos ay hahawakan ang iyong bibig, ilong, o

mga mata bago nahugasan ang iyong mga kamay.

Ano ang mga sintomas ng COVID-19?

Ang mga naiulat na karamdaman ay sumasaklaw mula sa mga taong may banyad na mga sintomas sa mga taong
nagkasakit ng malubhang sakit, na ang ilan ay nangangailangan ng pagpasok sa ospital, o namamatay. Ang mga
mas matanda pa sa edad 65, ang mga may napapailalim na mga medikal na kondisyon, ay talagang nasa mataas
na panganib. Ang mga sintomas ng COVID-19 ay maaaring kabilangan ng ilang kombinasyon ng sumusunod:
lagnat, ubo, pangangapos ng hininga o hirap sa paghinga, pagkapagod, sakit ng kalamnan o katawan, sakit ng ulo,
bagong pagkawala ng panlasa o pang-amoy, namamagang lalamunan, baradong ilong o sipon, pagkahilo o
pagsusuka. Ang listahan ng mga sintomas na ito ay hindi kinapapalooban ng lahat ng sintomas.

Kung ikaw ay magkakaroon ng lagnat, ubo, pangangapos ng hininga, o sinasabi sa iyo ng iyong tagapagbigay ng
pangangalaga ng kalusugan na ikay ay malamang na magkaroon ng COVID-19, dapat mong ibukod ang sarili mo
sa bahay. Kung magkakaroon ka ng iba pang mga sintomas na nakalista sa itaas o nakapagpapaalalang mga
sintomas na wala sa listahan, mangyaring komunsulta sa iyong tagapagbigay ng serbisyo tungkol sa
pangangailangan para sa pagsusuri at pagbubukod

Mayroon bang bakuna o paggamot?

Sa kasalukuyan, walang magagamit na bakuna at walang inirerekumenda na partikular na antiviral na paggamot.
Ang mga taong nahawaan ng COVID-19 ay dapat tumanggap ng pansuporta na pangangalaga upang makatulong
na mapawi ang mga sintomas. Ito ay isang mabilis na umuusbong na sitwasyon, at ang Kagawaran ng
Pampublikong Kalusugan ay magpapatuloy sa pagbibigay ng na-update na impormasyon kapag mayroon na nito.

Maaari ba akong masuri para sa COVID-19?

Kung ikaw ay may sakit, ang iyong tagapagbigay ng pangangalagang pangkalusugan ay maaaring magpasya na
gumawa ng isang pagsusuri para sa coronavirus. Ngunit mahalagang tandaan na karamihan sa mga tao ay
gagaling sa pagpapahinga at sa pagdaan ng panahon, kung ikaw ay may sakit at sa tingin mo ay dapat kang
masuri para sa COVID-19, tawagan ang iyong doktor bago pumunta para sa pangangalaga.

Ano ang maaari kong gawin upang maprotektahan ang aking sarill at ang Iba mga tao
mula sa COVID-19?
Paghuhugas ng kamay:

e Hugasan ang iyong mga kamay nang madalas gamit ang sabon at tubig nang hindi bababa sa 20 segundo,
bago at pagkatapos ng anumang mga aktibidad sa pag-aalaga, at lalo na pagkatapos mong alisin ang mga
guwantes o iba pang pamprotektang damit.

o Kung hindi kaagad magagamit ang sabon at tubig, gumamit ng isang hand sanitizer na may hindi bababa
sa 60% na alkohol.

e |wasan ang paghawak sa iyong mga mata, ilong, at bibig gamit ang hindi nahugasan na mga kamay.

Magsuot ng naaangkop na mga hadlang sa panahon ng mga aktibidad sa pag-aalaga:

Mga guwantes

Magsuot ng patapon (disposable) na mga guwantes para sa lahat ng mga gawaing pag-aalaga at pangkalahatang
paglilinis na mga gawain, lalo na kapag maaaring magkaroon ka ng kontak sa:

e Dugo

e Maga likido mula sa katawan

e Mga sekresyon (tulad ng laway habang nagbibigay alaga ng bibig)

e Mga ekskresyon (tulad ng dumi o ihi habang nagbabanyo)

e Hindi-buo na balat

e Mga ibabaw o mga tela na nadumihan ng dugo o iba pang mga materyal na nakakaimpeksyon

Mga maskara o takip sa mukha (facemask)

Magsuot ng disposable na facemask sa panahon ng mga aktibidad sa pag-aalaga, kung ang kliyente ay may
karamdaman sa paghinga. Tiyakin na nagsusuot din ng isang facemask o takip sa mukha ang kliyente habang

inaalagaan.
Itapon ang mga disposable na facemask at mga guwantes pagkatapos gamitin. Huwag gamiting muli.

e Kapag nagtatanggal ng mga guwantes at takip sa mukha, unang tanggalin at itapon ang mga guwantes.
Pagkatapos, hugasan agad ang mga kamay gamit ang sabon at tubig ng hindi bababa ng 20 segundo o
gumamit ng isang alcohol-based hand sanitizer. Sunod, tanggalin at itapon ang facemask, at muling
hugasan agad ang mga kamay gamit ang sabon at tubig o gumamit ng isang alcohol-based hand sanitizer.

Mga aprons/Mga gown
Isaalang-alang ang paggamit ng isang plastik na magagamit muli o maaring hugasan na gown o apron at
disimpektahin sa pagitan ng mga paggamit.
e Para sa mga gawaing pag-aalaga na inaasahan may mga pagtalsik at mga pagspray.
e Para sa mataas na kontak na mga gawain sa pag-aalaga, kasama ang pagpapaligo na magbibigay ng mga
pagkakataon ng paglipat ng mga mikrobyo sa mga kamay at damit ng nangangalaga.

Paliligo/Pagbabanyo:
e Kung maaari, isaalang-alang ang pagpapaligo sa higaan ang pasyente na may mga sintomas ng sakit sa
paghinga para maiwasan ang mga pagtalsik at pagkabasa ng mga takip sa mukha.
e Isara ang takip ng banyo o palikuran bago i-flush para maiwasan ang pagspray o pagtalsik

Paglalaba:

e Labhan ang mga bagay nang naaangkop alinsunod sa mga tagubilin ng tagagawa. Kung maaari, labhan at
Patuyuin ang mga bagay gamit ang pinakamainit na setting na naaangkop para sa tela.

e Huwag alugin ang labahan.

e Kung nadumihan ang labahan, magsuot ng patapon (disposable) na mga guwantes at ilayo ang
nadumihang mga bagay mula sa iyong katawan habang naglalaba. Hugasan ang iyong mga kamay kaagad
pagkatapos na tanggalin ang mga guwantes.

e Ang maduming labahan mula sa isang may sakit na tao ay maaaring labhan kasama ng mga bagay mula sa
ibang mga tao.

Pagpapakain:

e Hugasan ang mga kamay bago ang maghanda ng pagkain at magsuot ng naaangkop na mga guwantes at
takip sa mukha kung ang pasyente ay may sakit habang pinapakain. Magsuot ng mga guwantes habang
naghuhugas ng mga kagamitan sa pagkain at hugasan ang mga kamay pagkatapos tanggalin ang mga
guwantes.

Paglilinis ng bahay:

e Linisin at disimpektahin ang mga ibabaw na madalas hawakan. Kasama na rito ang mga mesa, mga
hawakan ng pinto, mga suwits ng ilaw, mga patungan, mga hawakan, mga lamesa, mga telepono, mga
keyboard, mga palikuran, mga gripo, at mga lababo.

e Para sa pagdisimpekta, natunaw ng solusyon sa pagpapaputi ng sambahayan, mga alkohol na solusyon na
hindi bababa sa 70% na alkohol, at ang pinaka karaniwang mga pambahay na pandisimpekta na
nakarehistro sa EPA ay mabisa. Para sa dagdag na impormasyon, tingnan ang Gabay ng Pampublikong

Kalusugan “Pag-iwas ng Pagkalat ng Sakit sa Palahingahan sa loob ng Bahay.”

Ano ang aking gagawin kung sa aking palagay ay mayroon akong mga sintomas ng
COVID-19?

Makipag-ugnayan kaagad sa iyong pasilidad o sa regular na tagabigay ng pangangalaga sa kalusugan para sa
gabay at pagsusuri.

Manatili sa bahay kung ikaw ay may sakit. Subukang makakuha ng ibang tao para alagaan ang pasyente
Huwag pumunta sa trabaho, paaralan, o pampublikong mga lugar

Manatiling nasa bahay nang hindi bababa sa 10 araw na ang nakalipas pagkatapos nagsimula ang iyong
mga sintomas na lumitaw AT hindi bababa sa 3 araw pagkatapos na ang iyong lagnat ay mawala nang
hindi umiinom ng mga gamot na nagpapababa ng lagnat AT ang iyong mga sintomas sa palahingahan
(hal., ubo, pangangapos ng hininga) ay bumuti.

Kung ikaw ay nakatira na kasama ng pasyente at walang ibang mga tagapagbigay ng pangangalaga,
bawasan ang oras na ginugugol sa kuwarto ng pasyente at gumamit ng hiwalay na banyo kung maaari.
Magsuot ng isang facemask habang nangangalaga at magsuot din ng isang facemask ang pasyente.
Iwasan ang ibahagi ang personal na mga gamit sa sambahayan tulad ng mga pinggan, mga baso, mga tasa,
mga kagamitan sa pagkain, mga tuwalya, o mga kobre kama sa ibang mga tao sa bahay. Pagkatapos na
gamitin ang mga bagay na ito, dapat hugasan ng mabuti ang mga ito gamit ang sabon at tubig.

Laging linisin at disimpektahin ang mga ibabaw na madalas hawakan tulad ng mga patungan, mga lamesa,
mga hawakan ng pinto, mga kagamitan sa banyo, mga palikuran, mga telepono, mga keyboard, mga
tablet, at mga lamesa sa tabi ng higaan.

Sabihan ang lahat ng iyong mga malapitang nakasalamuha na kailangan silang mag kuwarentina sa loob ng 14
na araw pagkatapos ng huli nilang pakikisalamuha sa iyo. Tingnan ang gabay ng pampublikong kalusugan sa
Kuwarentina sa tahanan para sa karagdagang impormasyon sa kung sino ang maituturing na malapitang

nakasalamuha at ano ang dapat nilang gawin.

Paano kung ako ay nalantad sa Isang taong may COVID-19 ngunit walang mga sintomas?

Kung ikaw ay malapitang nakasalamuha, kailangan mong kuwarentina ang iyong sarili ng 14 na araw at
tawagan ang iyong tagapagbigay ng pangangalagang pangkalusugan para talakayin na ikaw ay masuri.
Tingnan ang gabay ng pampublikong kalusugan sa Kuwarentina sa tahanan para sa karagdagang
impormasyon sa kung sino ang maituturing na malapitang nakasalamuha at ano ang dapat nilang gawin.

Kung ikaw ay hindi malapitang nakasalamuha ng isang taong nakumpirma o hinihinalang may COVID-19,
wala nang dapat gawin maliban sa magsanay ng pang-araw-araw na mga hakbang sa pag-iwas at pisikal
(panlipunang) pagdistansya, at subaybayan ang iyong sarili para sa mga sintomas ng sakit sa
palahingahan, tulad ng lagnat at ubo.

Kung ikaw ay nakasalamuha sa isang taong nakasalamuha ang isang tao na may COVID-19, ngunit hindi
siya nagpapakita ng mga sintomas (hal., nakasalamuha ng iyong nakasalamuha), ikaw ay hindi itinuturing
na nalantad sa COVID-19. Wala nang dapat gawin maliban sa magsanay ng pang-araw-araw na mga
hakbang sa pag-iwas at pisikal (panlipunang) pagdistansya.

Paano kung nai-stress ako tungkol sa COVID-19?
Kapag ikaw ay nakakarinig, nakakabasa, o nakakanood ng mga balita tungkol sa pagsiklab ng isang nakakahawang

Kagawaran ng Pampublikong Kalusugan ng Los Angeles County
www.publichealth.lacounty.gov
06/02/2020 Caregivers FAQ (Tagalog)

s =) ( COUNTY OF LOS ANGELES
=) S\ Public Health
s


http://www.publichealth.lacounty.gov/
https://www.cdc.gov/coronavirus/2019-ncov/community/home/cleaning-disinfection.html

Mga Karaniwang Tanong sa Mga Tagapagbigay ng Pangangalaga (Caregivers FAQ's)

Sakit na Coronavirus (COVID-19)

sakit, normal na makaramdam ng pagkabalisa at magpakita ng mga palatandaan ng stress. Mahalagang alagaan
ang iyong sariling pisikal at kalusugang pangkaisipan. Para sa tulong, tumawag sa Kagawaran ng Kalusugang
Pangkaisipan ng Los Angeles County Sentro ng Akses (Department of Mental Health Access Center) 24/7 na Linya
ng Tulong (Helpline) sa (800) 854-7771 o tumawag sa 2-1-1.

Alamin kung saan makakakuha ng maaasahang Impormasyon
Mag-ingat sa mga pandaraya, maling mga balita at mga panloloko na nakapaligid sa novel coronavirus. Ang
tumpak na impormasyon, kasama ang mga anunsyo ng mga bagong kaso sa LA County, ay palaging ibabahagi ng
Kagawaran ng Pampublikong Kalusugan ng LA County. Ang website ay may karagdagang impormasyon sa COVID-
19 kasama ang isang gabay sa pagkaya sa stress.
e Kagawaran ng Pampublikong Kalusugan ng Los Angeles County
o http://publichealth.lacounty.gov/media/Coronavirus/
o Social media: @lapublichealth
e Ang Los Angeles County Department of Mental Health Access Center 24/7 Helpline at (800) 854-7771.
e Tumawagsa 2-1-1

